
Qədim latın dilində ifadə olunmuş bir müdrik fikir həqiqət yükünü 
günümüzədək saxlayıb: “Gecənin qaranlığında belə, öz vəzifəsini unutma -
yan polis xalqın sükut içindəki qəhrəmanıdır”. Bu gün də cəmiyyət polisin 
belə fədakar fəliyyəti ilə hər cür cinayətkarlıqdan qorunur, əmin-amanlıq 
içində yaşayır.

Cinayətkarlıqla mübarizə dedikdə, ilk 
növbədə, 4 – 5 polis əməkdaşının çalışdı-
ğı kiçik qrup və məhdud ərazi göz önünə 
gəlir. Bu, xidmətin başlanğıcında ümumi 
maraq naminə həyata keçirilən bir vəzifə-
dir. Çağdaş dünyada cəmiyyətin gücü onun 
öz polisinə necə münasibət göstərməsində 
və polisin isə xalqa necə xidmət etməsində 
təcəssümünü tapır. Polisin ümumi vəzifə 
funksiyalarına diqqət etdikdə onunla bağlı 
bilmədiyim çox məsələ bəlli olur.

İlk olaraq, polis ictimai təhlükəsizliyi 
təmin edir: Yəni polis əməkdaşı xidmət et-
diyi ərazidə cinayətlərin qarşısını alır və ic-
timai qaydanın qorunması məqsədilə patrul 
xidmətini həyata keçirir. O,  şübhəli davra-
nışlı şəxsləri nəzarətdə saxlayır, baş vermiş 
hadisələrə çevik reaksiya verir, vətəndaş-
lardan daxil olan məlumatları fiksə edir. 
Polis təxirə salınmadan hadisə yerinə gedir 
və ərazinin mühafizəsini təşkil edir. O, şə-
raiti dəyərləndirir, situasiyanın tənzimlən-
məsi və təhlükəsizliyin təmin olunması 
üçün “isti izlərlə” tədbirlər görür.

Təhqiqat və istintaqın həyata keçirilmə-
sində iştirak edir: Bu zaman polis əməkdaşı 
ilkin istintaqın aparılması ilə bağlı verilən 
əməliyyat tapşırıqlarını icra edir, sübutlar 
toplayır, şahidlərin izahatlarını alır, zərurət 
yarandıqda cinayətlərin vəziyyətini öyrən-
mək üçün digər hüquq-mühafizə orqanları 
ilə əlaqə saxlayır.

Vətəndaşlara məsləhətlər verir və 
kömək göstərir: Bu mərhələdə polis əmək-
daşları vətəndaşlara müvafiq məsləhətlər 
verir, çıxılmaz vəziyyətdə olanlara yardım 
edir, bəzən ilk tibbi yardım da göstərir, 
təhlükəsizliyin təmini məqsədilə informa-
siyanı bölüşür, cinayətlərin proflikatikası 
barədə metodik tövsiyələr verir, qanunlar 
və qaydalar haqqında ictimaiyyəti maarif-
ləndirir.

Qeyd olunan vəzifə funksiyalarını 
Daxili İşlər Nazirliyinin baş idarə, idarə, 
şöbə və bölmələrində xidmət aparan çox-
minli şəxsi heyəti həyata keçirir. Öz növ-
bəsində, Azərbaycan polisi yol hərəkətinin 
təhlükəsizliyini təmin və ictimai qaydanın 
mühafizəsini təşkil edir, ekstremizmə, dini 
radikalizmə qarşı tədbirlər görür, miqra-
siya qeydiyyatını aparır. Polis mütəşəkkil 
cinayətkarlığa, XXI əsrin köləliyinə-in-
san alverinə qarşı da mübarizə aparır, ki-
ber sahəsində təhlükəsizliklə bağlı əmə-
liyyat-axtarış fəaliyyətini həyata keçirir. 
Daxili işlər orqanları məhkəmə və istintaq 
orqanlarının qanuni tələblərindən yayınan-
ların axtarışını, keçmiş illərdən bağlı qal-
mış ağır və xüsusilə ağır cinayətlərin açıl-
masını təmin edir.

Cinayətkarlıqla mübarizə sahəsinin ge-
nişliyini nəzərə alsaq bu sahə müəyyən şəx-
si kefiyyətlər, fiziki hazırlıq, risk şəraitində 
işləməyə hazır ola biləcək qabiliyyət tələb 
edir. Ona görə də polis karyerasına aşağıda-
kı kefiyyət və və bacarıqlara malik insanlar 
uyğun sayılır:

İlk növbədə, polis əməkdaşının  icti-
mai ünsiyyət bacarığı olmalıdır. O yüksək 
münasibət qura bilməli, müxtəlif insanlarla 
qarşılıqlı əlaqə saxlamalı, münaqişəli situ-
asiyalarda problemi həll etməyi bacarma-
lıdır. Polisin dinləmək bacarığı, qarşısında 
olanın hissini, həyəcanını, istəklərini anla-
maq qabiliyyəti – empatiyası da olmalıdır.

Daha sonra, polisin fiziki hazırlığı və 
sağlamlığı olmalıdır. Polis əməkdaşının 
həmişə fiziki formada olmağı tələb olunur. 
Dözümlü olmalı, yuxusuzluğa, yorğun-
luğa tab gətirməsi üçün o, sağlam olmalı, 
əlbəyaxa döyüşü bilməlidir. Müntəzəm 
məşqlər, qaçış, dartınmaq, əlləri ilə müxtə-
lif hərəkətlərə qadir olmalıdır. Polis əmək-
daşının sağlam olması çox mühüm şərtdir. 

)iziki sağlamlığı, eşitmə və görmənin yaxşı 
olması, xroniki xəstəliklərdən uzaq olması 
xidməti üzrə vəzifə funksiyalarının yerinə 
yetirilməsində başlıca amillərdəndir. O, 
psixoloji cəhətdən sabit olmalıdır. Polis 
əməkdaşı ekstremal şəraitlərdə sərbəst qə-
rarları qəbul edə bilməlidir.

Polis xidməti risklə bağlıdır. Bu xidmət 
sahəsində xəsarətlərin mümkünlüyü, stress 
halında və emosional vəziyyətdə çalışmaq 
çox vaxt günün tələbi kimi səslənir. Polis 
xidmətinin spesfik və özəl cəhətlərindən 
biri hüquqpozmaların subyektləri və ci-
nayətkarlarla kontaktda (əlaqədə) və müna-
sibətdə olmasıdır. “Arzuolunmaz şəxslərlə” 
münasibət saxlamaq polisin fəaliyyətində 
səmərə verəcək şərtlərdəndir.  Daxil olmuş 
məlumat əsasında baş verəcək cinayətlərin 
qarşısı alınır, cinayət törədənlərin şəxsiyyə-
ti ətrafında məlumatlar toplanır, axtarışda 
olanların yeri müəyyənləşir və keçmiş illər-
dən bağlı qalmış neçə cinayətlərin açlması 
təmin edilir.

Ötən illərdə Azərbaycan polisi cinayət-
karlıqla mübarizə, ictimai asayişin qorun-
ması və  insan hüquq və azadlıqlarının 
müdafiəsi sahəsində xidməti vəzifələrini 
layiqincə yerinə yetirib, beynəlxalq və res-
publika əhəmiyyətli kütləvi tədbirlərdə, ha-
belə işğaldan azad olunmuş ərazilərdə təh-
lükəsizliyi etibarlı təmin edib. Daxili işlər 
orqanlarının əməkdaşları Bakının ev sahib-
liyi etdiyi böyük bir beynəlxalq tədbirlərin- 

COP29-un yüksək təhlükəsizlik şəraitində 
keçirilməsi zaman 12 gün üzərinə düşən və 
qarşıya qoyulan vəzifələri aidiyyəti dövlət 
qurumları və  vətəndaş cəmiyyəti ilə sıx 
əməkdaşlıq şəraitində əzm və fədakarlıqla  
yerinə yetirib.

2024-cü ildə əməliyyat-axtarış və istin-
taq fəaliyyətinin subyekti olan bütün dövlət 
qurumları üzrə 33 min 379 cinayət qeydə 
alınıb, onlardan 87,6 faizinin açılması tə-
min edilib. Əhalinin hər 100 min nəfərinə 
düşən cinayətlərin sayı ötən il 327 fakt 
təşkil edib. Cinayətlərin 94,4 faizi və ya 
31 min 526-sı daxili işlər və prokurorluq 
orqanlarının prosessual qaydada araşdırdı-
ğı hüquqazidd əməllər olmaqla 90,3 faizi 
açılıb.

Cinayətlərin ağır və xüsusilə ağır növ-
lərinin 87,3, qeyri-aşkar şəraitdə baş verən-
lərin 86, şəxsiyyət əleyhinə olanların 98,9, 
onlardan qəsdən adam öldürmələrin 96,6, 
adam öldürməyə ɫəhdlərin 95,2, qəsdən 
sağlamlığa ağır zərər vurmaların 98,9, mül-
kiyyət əleyhinə olanların 83,3 faizi açılıb. 
Xırda talamaların açılmasının nəticələri 3 
faiz yaxşılaşaraq 87,5 faizə yüksəlib. Ağır 
və xüsusilə ağır cinayətlər törətmiş 3 min 
271 nəfər tutulub, 216 kriminal qrup zərər-
sizləşdirilib.

Ötən il qrup halında baş verən cinayət-
lər 23,2, ictimai yerlərdə baş ictimai təh-
lükəli əməllər 9, əvvəllər məhkum olunmuş 
şəxslər tərəfindən törədilən cinayətlər 8 
faiz azalıb. hmumi cinayətlər 9,4, ağır və 
xüsusilə ağır cinayətlər 18,9, qeyri-aşkar 
şəraitdə baş verən cinayətlər 18,1, qəsdən 
adam öldürmələr 9,6, adam öldürməyə 
cəhdlər 16,9, qəsdən sağlamlığa ağır zərər 
vurmalar 13,5, xuliqanlıqlar 5 faiz az baş 
verib.

Prokurorluq orqanlarının əməkdaş-
ları ilə birlikdə keçmiş illərdən bağlı qal-
mış cinayətlərin açılmasında da, irəliləyiş 

var. 630 fakt üzrə təqsirli bilinən şəxslər 
məsuliyyətə cəlb edilmiş o cümlədən ci-
nayətlərin ağır, xüsusilə ağır və transmilli 
mütəşəkkil növlərinin qarşısının alınması 
və istintaqı kimi mühüm vəzifələr yerinə 
yetirilib.

Təqsirləndirilən şəxslərin axtarışının 
nəticələri yaxşılaşaraq 87,9 faiz təşkil edib, 
İnterpolun Milli Mərkəzi Bürosu vasitəsilə 
beynəlxalq axtarışa verilmiş 118 şəxsin və 
bu təşkilata üzv ölkələr tərəfindən axtarılan 
65 nəfərin yeri müəyyən olunub.

Daxili İşlər Nazirliyinin bu ilin əvvəlin-
də keçirilən kollegiya iclasında nazir, gene-
ral-polkovnik Vilayət Eyvazov  yuxarıda 
qeyd olunmuş istiqamətdə əldə olunmuş  
müsbət nəticələri yüksək qiymətləndirib 
və diqqəti qarşıda duran vəzifələrə çəkib. 
Bu cinayətlərlə mübarizədə vətəndaşların 
iştirakı və məlumatları əsasında uğurlu nə-
ticələrlə yadda qalan bir çox əməliyyatların 
keçirilməsi, möhkəmlənən polis-vətəndaş 
münasibətlərinin təzahürü olduğu vurğu-
lanıb

Daxili İşlər Nazirliyinin Kollegiyası 
bu məsələdə cəmiyyətin sağlam düşüncəli 
hər bir üzvünə güvəndiyi, mediadan, so-
sial şəbəkələrin aktiv istifadəçilərindən, o 
cümlədən blogerlərdən daha böyük gözlən-
tilərinin olduğu diqqətə çatdırılıb. Cinayət-
karlıqla mübarizədə yüksək vətəndaşlıq 
mövqeyi nümayiş etdirən hər bir şəxsin, o 
cümlədən ictimai fəalların, qeyri-hökumət 
təşkilatlarının nümayəndələrinin və media 
mənsublarının fəaliyyəti təqdir edilərək hər 
kəsə təşəkkür edilib.

Keçən il 6 min 55, o cümlədən medi-
ada qabaqcadan məlumat verilməklə res-
publikanın 60 şəhər və rayonundan olan 4 

min 468 vətəndaş qəbul edilib, qaldırılan 
məsələlərin əksəriyyəti yerində və müsbət 
həll edilib. Eyni zamanda nazirliyə daxil 
olan müraciətlər araşdırılaraq müvafiq təd-
birlərin görülməsi təmin edilib.

Polisin fəaliyyətində çoxlu sayda hesa-
batlar, protokollar və sənədlər vətəndaşlara, 
dövlət və digər orqanlara cavablar hazırla-
nır. Qaynar xəttə daxil olan zənglərə cavab 
verib, onu icraya yönəltmək, ərazidə əhali 
ilə profilaktik və maarifləndirmə xarakter-
li söhbətlər aparmaq, tövsiyələr vermək 
obyektiv bürokratiya ilə bağlı olduğundan 
hər birinin prosesual tələblər daxilində vax-
tında həll olunması lazım gəlir. Bunun isə 
zamana ehtiyacı var.

Polis daha gərgin və sıx qrafikdə işləyir. 
Ölkə demək olar ki, dayanıqlı təmin edilən 
sabitliyə görə polisə təşəkkür edir. Bu, 
vətəndaş məmnunluğunun təcəssümü ola-
raq aydın görünür. Sosial şəbəkələrdə bəzən 
vətəndaşlara qarşı “həddini aşma” və “qa-
nunsuz saxlanılmasına” dair əsassız rəylər 
də paylaşılır, “Polis” və “Əməliyyat-axtarış 
fəaliyyəti haqqında” Azərbaycan Respubli-
kasının qanunlarında polis əməkdaşlarının, 
nə vaxt güc tətbiq etməsi  və “həbs etmək”, 
müstəsna hallarda, hətta odlu silahın tətbiqi 
barədə insan və vətəndaş hüquq və azadlıq-
ları üçün həssas məqam sayılan məlumatlar 
imperativliyi ilə diqqət çəkir.

hmumilikdə, polis bütün hallarda 
hərəkətləri və davranışları ilə ərazi üzrə 
əhalinin məmnunluğunu qazanır. Polisə aid 
standartlar polisin imicinin möhkəmləndi-
rilməsinə, vətəndaşların polisə etibarını və 
etimadın yüksəldilməsinə xidmət edir.

Şəmsəddin ƏLIYEV,
³Polisə Dəstək´ I%-nin sədri,                                                                                                                              

QaraEa÷ mühariEəsinin  
Yeteran komandiri

Müstəqilliyin və dincliyin keşiyində
2 iyul Azərbaycan Polisi Günüdür Vardanyanın məhkəməsində 

zərərçəkmişlər dindirilib
Azərbaycan Respublikasının &inayət Məcəlləsinin sülh və insanlıq 

əleyhinə cinayətlər, müharibə cinayətləri, habelə terrorçuluq, terrorçulu-
ğu maliyyələşdirmə ilə bağlı maddələri ilə və digər ağır cinayətlərdə təq-
sirləndirilən Ermənistan vətəndaşı Ruben 9ardanyanın barəsində cinayət 
işi üzrə məhkəmə prosesi dünən davam etdirilib.

Bakı Hərbi Məhkəməsində hakimlər 
Zeynal Ağayevin sədrliyi ilə, Anar Rza-
yevdən və Camal Ramazanovdan ibarət 
tərkibdə keçirilən açıq məhkəmə iclasında 
hakim Zeynal Ağayev dindirmədən əvvəl 
məhkəmə prosesində ilk dəfə iştirak edən 
zərərçəkmiş şəxslərə və onların varislərinə 

qanunvericiliklə nəzərdə tutulmuş hüquqla-
rını və vəzifələrini izah edib.

Ardınca təqsirləndirilən Ruben Vardan-
yanın hüquqlarını müdafiə edən vəkili Av-
raam Berman məhkəməyə müraciət edib. O 
bildirib ki, məhkəmə hazırlıq iclasında qə-
bul edilmiş və protokolda öz əksini tapmış 
qərarla tanış olmaq istəyirlər. Müdafiə tərə-
fi, eyni zamanda, həmin tarixlərdə keçirilən 
iclaslarda verdikləri vəsatətlərin təmin olun-
masına dair qərarların çıxarışının da onlara 
verilməsini xahiş edib.

Təqsirləndirilən Ruben Vardanyan da 
vəkilinin müraciətini müdafiə edib.

İclasa sədrlik edən hakim Zeynal Ağa-
yev deyib ki, indiyədək təqsirləndirilən şəxs 
və onun müdafiəçisi hansı sənədlərlə tanış 
olmaq istəyibsə, məhkəmə bunun üçün on-
lara şərait yaradıb, yenə də yaradılacaq.

Sonra məhkəmədə Ermənistanın tə-
cavüzkar müharibəsi və işğalçılıq siyasəti 
nəticəsində törədilmiş cinayət hadisələri 
zamanı zərərçəkənlər, habelə zərərçəkmiş-
lərin hüquqi varisləri ifadə veriblər. Əvvəlcə 
zərərçəkmiş şəxs Sərxan Köklərovun hüquqi 
varisi qismində tanınmış qardaşı Absaləddin 
Köklərov ifadə verib. O, qardaşının Ağdərə-
də Ermənistan ordusunun qalıqlarının və 
qanunsuz erməni silahlı dəstələrinin açdığı 
atəş nəticəsində yaralandığını, 5 gün sonra 
hospitalda dünyasını dəyişdiyini deyib.

Hüquqi varis qismində tanınmış Tahir 
Qasımov ifadəsində övladı Hacıəli Qasımo-
vun Xankəndi şəhəri yaxınlığında snayperlə 
vurulduğunu, Respublika Neyrocərrahiyyə 
Xəstəxanasında koma vəziyyətində qaldığı-
nı, 4 ay sonra vəfat etdiyini söyləyib.

Zərərçəkmiş şəxs Mirzəhəsən Səfərə-
liyev Ağdamda düşmən tərəfindən odlu si-
lahdan açılmış atəş nəticəsində güllə yarası 
aldığını bildirib. Baş Prokurorluğun Dövlət 
ittihamının müdafiəsi üzrə idarəsinin şöbə 
rəisi Nəsir Bayramovun sualına cavabında 
isə o qeyd edib ki, həmin vaxt yaxınlığında-
kı 5 nəfər də yaralanıb, bir nəfər isə snayper 
atəşi nəticəsində həlak olub. 

Zərərçəkmiş şəxs Asiman Cəfərov da 
Ağdamda snayper gülləsindən xəsarət al-
dığını bildirib. Zərərçəkən Sənan Hüsey-
nov isə dövlət ittihamçısı )uad Musayevin 
sualına cavabında qeyd edib ki, Ağdam ra-
yonunda düşmən tərəfindən açılmış atəşlər 
nəticəsində o və yanındakı bir neçə şəxs ya-
ralanıb, bir neçə nəfər isə həlak olub. Digər 
zərərçəkmiş şəxs Xəqani Abbasov Ağdam 
rayonunda Ermənistan ordusunun qalıqları 
və qeyri-qanuni erməni silahlı dəstələrinin 
açdığı atəş nəticəsində yaralandığını deyib. 

Zərərçəkmiş Eltun Məmmədov ifadə-
sində Ağdamda Xanabad kəndi istiqamə-
tindən düşmən tərəfindən atılmış minaatan 
mərmisinin partlaması nəticəsində yaralan-
dığını söyləyib. İbrahim Hüseynov ifadəsin-
də Xocavənd rayonunda düşmən tərəfindən 
atılmış mərminin partlaması nəticəsində 
qəlpə yarası aldığını söyləyib.

Zərərçəkmiş Ərəsdun Müftəliyev Ermə-
nistan ordusunun qalıqlarının və qeyri-qa-
nuni erməni silahlı dəstələrinin açdığı atəş 
nəticəsində xəsarətlər aldığını deyib.

İfadə verən Elçin Pıçaxov Xocavənd 
istiqamətində odlu silahdan açılmış atəş nə-
ticəsində yaralandığını, müalicəsinin hələ 
də davam etdiyini diqqətə çatdırıb. Zərər-
çəkmiş Rəşad Əliyev ifadəsində Xocalı is-
tiqamətində düşmən tərəfindən açılan snay-
per atəşi nəticəsində yaralandığını, həmin 

vaxt Toğrul Osmanlının və Altay Əhədovun 
da düşmən atəşi nəticəsində xəsarət aldıqla-
rını söyləyib.

Həmzə Mahmudov Xocalıda olan za-
man artilleriya mərmisinin yaxınlığına 
düşərək partlaması nəticəsində xəsarət aldı-
ğını bildirib.

Digər zərərçəkmiş Azad Məmmədov isə 
dövlət ittihamçısı Təranə Məmmədovanın 
sualına cavabında deyib ki, o, Şuşa rayonu-
nun Xəlfəli kəndində minaatan mərmisinin 
partlaması nəticəsində yaralanıb.

Zərərçəkmiş şəxs Tural Əliyev Kəlbə-
cərdə qumbaraatan mərmisinin partlaması 
nəticəsində yaralandığını deyib. O, aldığı 
xəsarətlərə görə 6 ay yataq xəstəsi olduğunu 
qeyd edib.

Zərərçəkmiş Zülfü Qasımov Ermənistan 
silahlı qüvvələrinin qalıqları və qanunsuz 
erməni silahlı dəstələrinin genişmiqyaslı 
təxribatı nəticəsində Kəlbəcər istiqamətində 
yaralandığını bildirib. O, dövlət ittihamçısı 
Vüsal Abdullayevin suallarına cavabında de-
yib ki, həmin vaxt düşmənin atdığı minaatan 
mərmisinin partlaması nəticəsində bir nəfər 
həlak olub, bir neçə nəfər isə yaralanıb.

Zərərçəkmiş Sənan Mehdiyev erməni 
hərbçilərinin açdıqları atəş nəticəsində xə-
sarət aldığını deyib.

Nurlan Zeynalov Xocalıda düşmənin 
atdığı atəş nəticəsində sol ayağından yara-
landığını söyləyib. Şəmsi Nəbiyev ifadəsin-
də Xocavənddə artilleriya atəşi nəticəsində 
yaralandığını vurğulayıb.

Digər zərərçəkmişlər Rahid Cəfərov, 
Samir Novruzov, Asiman Məmmədrzayev, 
Ceyhun Batıyev, Məmmədtağı Rüstəmov, 
Aydın Tanrıverdiyev, Valeh Mirzəliyev ifa-
dələrində Ermənistan ordusunun qalıqları 
və qeyri-qanuni erməni silahlı dəstələrinin 
açdığı atəşlər nəticəsində xəsarət aldıqlarını 
bildiriblər.

Zərərçəkmiş Rahid Cəfərov Baş pro-
kurorun xüsusi tapşırıqlar üzrə köməkçisi 
Tuqay Rəhimlinin sualına cavabında qeyd 
edib ki, o, Ağdərə rayonunun Canyataq kən-
di ərazisində snayper atəşi nəticəsində xə-
sarət alıb. Güloğlan Əmiraslanov ifadəsində 
Xocavənd rayonunda düşmən tərəfindən 
atılmış “)aqot” tankəleyhinə idarəolunan 
raketin partlaması nəticəsində yaralandığını 
söyləyib.

Zərərçəkmiş Kamran Həsənov ifadə ve-
rib ki, Ağdam rayonunun Əliağalı kəndi əra-
zisində Ermənistan ordusunun qalıqları və 
qeyri-qanuni erməni silahlı dəstələrinin at-
dığı minaatan mərmisinin yaxınlığına düşüb 
partlaması nəticəsində yaralanıb. Baş pro-
kurorun böyük köməkçisi Vüsal Əliyevin 
sualını cavablandıran zaman o qeyd edib ki, 
hadisə zamanı yanında olan Allahverdi Səfi-
yev və Elnur Kərimov həlak olublar.

Zərərçəkmiş İftixar Abdullayev ifadə-
sində Kəlbəcər rayonunda Ermənistan or-
dusunun qalıqları və qeyri-qanuni erməni 
silahlı dəstələrinin açdığı atəş nəticəsində 
yaralandığını deyib.

Rahib Məmmədov Kəlbəcərdə düşmə-
nin ağır artilleriyadan açdığı atəş nəticəsin-
də xəsarətlər aldığını söyləyib.

İfadə verən digər zərərçəkmiş şəxslər 
Rahil Xəlilov, Tural Səmədov, Yamin Məm-
mədov, Elgün Musayev Ermənistan ordusu-
nun qalıqları və qeyri-qanuni erməni silahlı 
dəstələrinin müxtəlif istiqamətlərdə açdığı 
atəş nəticəsində yaralandıqlarını söyləyib-
lər.

Məhkəmə prosesində, həmçinin zərər-
çəkmiş şəxslərin barələrində keçirilmiş 
məhkəmə-tibbi ekspertizasının rəyləri elan 
edilib.

Məhkəmənin növbəti iclası iyulun 8-də 
təyin olunub.

